
2022 елның 23 сентябрендә
ТР Дәүләт Советы сессиясендә
2022 ел бюджетына
үзгәрешләр кертү мәсьәләсе буенча
ТР финанс министры 
Р.Р.Гайзатуллинның
чыгышы

Уважаемый Президент Республики Татарстан!
Хөрмәтле Татарстан Республикасы Президенты!
Хөрмәтле Дәүләт Советы Рәисе!
Хөрмәтле Дәүләт Советы депутатлары!
Хөрмәтле чакырылганнар!


Татарстан Республикасы Бюджет кодексы нигезендә/ Министрлар Кабинеты «2022 елга һәм 2023, 2024 еллар план чорына бюджетка үзгәрешләр кертү турында» закон проектын кертә.

Закон проекты бюджетның керем өлешен 50,1 млрд. сумга арттыруны күздә тота.

Республика бюджетының 8 ай эчендә үтәлеше һәм ел буенча  көтелүче нәтиҗәләргә нигезләнеп, салым һәм салым булмаган керемнәр күләмен 48,4 млрд. сумга арттырга тәкъдим итәбез.

Оешмалар табышына салым буенча планлаштырылган керем күләмен 33,6 млрд. сумга арттырга кирәк. 
Физик затлар кеременә салым фаразы 6,5 млрд. сумга күбәя.
Шулай ук акцизлар буенча планлы билгеләнешне 906 млн.сумга арттырырга кирәк. Бу, нигездә, акцизлар керүенең артуына бәйле.
Салым кереме динамикасын һәм төп акчаларның кертүен исәпкә алып, оешмалар милкенә салым буенча планлы билгеләнешне 2,9 млрд.сумга арттыру тәкъдим ителә.
Аерым салым керемнәре буенча, табыш администраторлары фаразлары һәм фактик керемнәр белән бәйле рәвештә, планны 2,5 млрд. сумга арттыру мөһим.
Салым булмаган керемнәр күләмен 2022 елга расланган планга карата 2 млрд. сумга арттырырга тәкъдим итәбез. 
Бюджет классификациясе администраторлары һәм кодлары буенча керемнәрнең җентекле мәгълүматлары закон проекты материалларында кушымта рәвешендә бирелә.

«Кире кайтарылмый торган кертемнәр» бүлеген, гомуми алганда, федераль бюджеттан бюджетара трансфертлар һәм башка керемнәр буенча 1,7 млрд.сумга арттырырга кирәк. Үзгәрешләр 30 юнәлешкә кагыла.

[bookmark: _Hlk106983804]Моннан тыш, федераль бюджет акчалары буенча 23 елда 2,5 млрд.сумга, 24 елда 1,2 млрд. сумга керемнәр һәм чыгымнарны киметергә кирәк.

Барлык юнәлешләр дә закон проектына 6, 7, 8 һәм 43 кушымталарында һәм чагыштырма таблицаларда җентекләп күрсәтелгән.

Чыгымнар өлешенә килгәндә.

Татарстан Республикасы бюджетының чыгым өлешен 22,5 млрд. сумга арттырырга тәкъдим ителә.
Кире кайтарылмаучы керемнәр хисабына бирелүче, гомуми балансы 1,7 млрд.сум тәшкил иткән, максатчан чыгымнарның юнәлешләре, керем өлешенә аңлатма язуында чагылдырылган, анда тиешле җентекле мәгълүматлар да бар.

Татарстан Республикасы бюджеты чыгымнарын 20,8 млрд.сумга арттырырга тәкъдим ителә. Финанслауның төп юнәлешләрен атап узу урынлы.
Беренчедән, республика бюджетының агымдагы чыгымары 4,7 млрд. сумга арта. Алар арасына социаль әһәмиятле, фәнни һәм мәдәни чаралар үткәрү, бюджет учреждениеләренең агымдагы чыгымнары керә.
Икенчедән, үсеш бюджеты чыгымнары 16,1 млрд. сумга арта. Бу-милли проектлар һәм федераль программалар чараларын финанслау, юллар салу, социаль өлкә һәм инжерия инфраструктурасы объектларын төзү һәм ремонтлау, бюджет акчаларын баш бүлүчеләр арасында ассигнованиеләрне бүлү.
Шулай ук ассигнованиеләрне Татарстан Республикасы дәүләт программаларына кертелгән үзгәрешләргә бәйле рәвештә бүлүне чагылдыру тәкъдим ителә.

Хөрмәтле Дәүләт Советы депутатлары!
Күрсәтелгән тәкъдимнәр буенча 2022 елга Татарстан Республикасы бюджеты керемнәренең гомуми күләме 405,3 млрд. сум, чыгымнарның гомуми күләме – 414,8 млрд.сум күләмендә фаразлана. Бюджет дефициты 9,5 млрд. сум тәшкил итәчәк. 

План чорына бюджет параметрларына да тиешле үзгәрешләр кертелә.
[bookmark: _GoBack]Бюджетка үзгәрешләр кертүнең объектив зарурлыгын исәпкә алып, хөрмәтле депутатлардан закон проектын карап тикшерүләрен һәм кабул итүләрен сорыйм.

Чыгышым тәмам.
Игътибарыгыз өчен рәхмәт.

 


